Llên-ladrad

Pryd mae’n dechrau a phryd mae’n gorffen?

Mae rhif 1 yn y rhestr isod yn enghraifft o lên-ladrad, ac mae rhif 8 yn enghraifft o dechneg cyfeirnodi derbyniol. Ystyriwch y pwyntiau a rhowch linell rhwng y pwynt olaf sy’n cael ei gyfrif yn lên-ladrad a’r pwynt cyntaf sy’n cael ei gyfrif fel gwaith derbyniol ac arfer academaidd da.

1. Copïo paragraff air am air heb unrhyw gydnabyddiaeth o darddiad y ffynhonnell.

2. Copïo paragraff gan wneud mân newidiadau, e.e. disodli rhai berfau, neu ailosod gair sy’n gyfystyr ag ansoddair. Cynnwys cyfeirnod ar ffurf troednodyn a chyfeirnod llawn yn y rhestr lyfryddiaeth.

3. Torri a gludo paragraff gan newid trefn brawddegau a hepgor un neu ddwy frawddeg.

4. Torri a gludo paragraff gan newid trefn brawddegau a hepgor un neu ddwy frawddeg. Dim dyfynodau. Cyfeirnod ar ffurf troednodyn wedi’i gynnwys a chyfeirnod llawn yn y rhestr lyfryddiaeth.

5. Creu paragraff gan gymryd cymalau byrion o 10 i 15 gair o wahanol ffynonellau gan eu rhoi at ei gilydd gan gynnwys rhai o’ch geiriau eich hun i greu cyfanwaith. Pob ffynhonnell wedi’u cynnwys yn y rhestr lyfryddiaeth.

6. Aralleirio paragraff neu frawddeg, gan wneud newidiadau sylweddol i’r iaith, y drefn, y manylion a’r enghreifftiau. Cyfeirnodi o fewn y testun a chyfeirnod llawn yn y rhestr lyfryddiaeth.

7. Crynhoi yn eich geiriau eich hun ddarn o waith yr awdur, gan gyfeirnodi tarddiad y ffynhonnell wreiddiol a chynnwys cyfeirnod llawn yn y rhestr lyfryddiaeth.

8. Dyfynnu paragraff air am air a – yn dibynnu ar ei hyd – ei osod rhwng dyfynodau o fewn y testun neu fel paragraff wedi’i fewnosod ar wahân. Cyfeirnodi’r ffynhonnell a chynnwys cyfeirnod llawn yn y rhestr lyfryddiaeth.

Addaswyd o Swales, J.M. a C.B. Feak, Academic Writing for Graduate Students (University of Michigan Press 1994) 126, a J. Carrol, A Handbook for Deterring Plagiarism in Higher Education (Oxford Centre for Staff and Learning Development 2002) 42.

Asesiad Llên-ladrad i fyfyrwyr Addysg
“Stories are essential to humanities teaching. They stimulate thought and satisfy the full range of human emotions. Stories of different kinds (such as myths and legends, parables, biographies, fiction and eyewitness accounts) can form an excellent springboard for cross-curricular work in history, geography and RE. Teachers can draw upon local folklore, as well as stories from around the world and from different cultures, to extend pupils’ awareness of diverse lifestyles.”

– Grigg, R. and Hughes, S. (2013) Teaching Primary Humanities, Harlow, Essex. Pearson Education Ltd.

1. Mae straeon yn hanfodol i addysgu o fewn y dyniaethau. Maent yn ysgogi meddwl ac yn bodloni ystod lawn o emosiynau dynol. Gall storïau o wahanol fathau (megis mythau a chwedlau, damhegion, bywgraffiadau, ffuglen a chyfrifon llygad-dyst) fod yn fan cychwyn ardderchog ar gyfer gwaith traws-gwricwlaidd mewn hanes, daearyddiaeth ac addysg grefyddol. Gall athrawon dynnu ar lên gwerin lleol, yn ogystal â straeon o bob cwr o’r byd ac o wahanol ddiwylliannau, i ymestyn ymwybyddiaeth y disgyblion o ffyrdd o fyw amrywiol (Grigg and Hughes, 2013).

2. “Stories are essential to humanities teaching. They stimulate thought and satisfy the full range of human emotions. Stories of different kinds (such as myths and legends, parables, biographies, fiction and eyewitness accounts) can form an excellent springboard for cross-curricular work in history, geography and RE. Teachers can draw upon local folklore, as well as stories from around the world and from different cultures, to extend pupils’ awareness of diverse lifestyles.” (Grigg and Hughes, 2013, p.62)

3. Mae straeon yn ddelfrydol ar gyfer dysgu traws-gwricwlaidd yn y dyniaethau, sy’n fodd o helpu myfyrwyr i ddatblygu dealltwriaeth o ystod eang o gysyniadau a diwylliannau amrywiol (Grigg and Hughes, 2013).

4. Mae storïau yn hanfodol i addysgu o fewn y dyniaethau. Maent yn symbylu meddwl ac yn diwallu ystod lawn o emosiynau dynol. Gall storïau o wahanol fathau fod yn fan cychwyn arbennig ar gyfer gwaith traws-gwricwlaidd mewn hanes, daearyddiaeth ac addysg grefyddol. Gall athrawon ddefnyddio llên gwerin, yn ogystal â straeon o bob cwr o’r byd ac o wahanol ddiwylliannau, i ymestyn ymwybyddiaeth y disgyblion o ffyrdd amrywiol o fyw (Grigg and Hughes, 2013).

5. Mae straeon yn ddelfrydol ar gyfer dysgu traws-gwricwlaidd yn y dyniaethau, sy’n fodd o helpu myfyrwyr i ddatblygu dealltwriaeth o ystod eang o gysyniadau a diwylliannau amrywiol.  

6. Gellir dadlau bod straeon yn ddelfrydol ar gyfer dysgu traws-gwricwlaidd yn y dyniaethau, gan eu bod yn “stimulate thought and satisfy the full range of human emotions” (Grigg and Hughes, 2013, p.62). Mae hyn yn dangos…

